მოგესალმებით,

მიხარია, რომ სახელმწიფო ზრუნვაში მყოფ ბავშვებს ამდენი გულშემატკივარი ჰყავთ და ჩვენი ქვეყნის მეგობრები თუ ადგილობრივი უწყებების წარმომადგენლები  უანგაროდ ზრუნავენ მათზე.

წლების წინ, დიდი ზომის  ბავშთა სახლების დეინსტიტუციონალიზაცია  ერთ–ერთი დიდი და სერიოზული გამოწვევა იყო ქვეყნისთვის. სწორი სახელმწიფო პოლიტიკით, ადგილობრივი, არასამთავრობო ორგანიზაციებისა და საერთაშორისო დონორების დახმარებით ჩვენ შევძელით ძველი სისტემის რღვევა და  ქვეყნისთვის სრულიად ახალი სერვისების შექმნა. 
დღეს სახელმწიფო მზრუნველობაში მყოფი მოზარდი აღარ ხვდება  ეგრეთ წოდებულ „ინტერნატში“ – ის ოჯახთან მაქსიმალურად მიახლოებულ გარემოში – მცირე საოჯახო სახლსა და მინდობით ოჯახში იზრდება. ამ სერვისების განვითარებაში გაწეული ნებისმიერი ტიპის  დახმარება უმნიშვნელოვანესია ქვეყნისთვის და თითოეული აქ მცხოვრები ბავშვისთვის. 

ბავშვთა დიდი ზომის დაწესებულებების დეინსტიტუციონალიზაციის პროცესის ფარგლებში,  2012 წელს USAID-ის ფინანსური დახმარებით, საქართველოს ეკონომიკისა და მდგრადი განვითარების სამინისტრომ შრომის, ჯანმრთელობისა და სოციალური დაცვის სამინისტროსთან თანამშრომლობით მთელი ქვეყნის მასშტაბით  შეისყიდა, რეაბილიტაცია გაუკეთა და აღჭურვა 26 მცირე საოჯახო ტიპის სახლი, მათ შორის 2 მცხეთის მუნიციპალიტეტის სოფელ გალავანსა და წილკანში, სადაც მომსახურებას კონკურსით შერჩეული არასამთავრობო ორგანიზაცია - „დივაინ ჩაილდ ფაუნდეიშნ ჯორჯია“ ახორციელებს.   
თითოეულ ასეთ სახლში ოჯახურ გარემოში იზრდება მაქსიმუმ 10 მზრუნველობამოკლებული, 6-დან 18 წლამდე ბავშვი. (სულ გვაქვს 43)   მომსახურებები ჩვენი სახელმწიფო პროგრამის ფარგლებში, ბავშვზე დღეში 18 ლარის ოდენობით  ფინანსდება. 
მიმდინარე წელს საქართველოში აშშ-ის ევროპული სარდლობის წარმომადგენლობის  - „თავდაცვის სფეროში თანამშრომლობის სამსახური“-ს მიერ განხორციელდა აღნიშნული 2 სახლის რეკონსტრუქცია. პროექტი  „დივაინ ჩაილდ ფაუნდეიშნ ჯორჯია“-ს მიერ „თავდაცვის სფეროში თანამშრომლობის სამსახურზე“ მიმართვის შედეგად განხორციელდა.
აქვე მინდა გაცნობოთ, რომ ჯანდაცვის სამინისტროს თხოვნით, აშშ-ის ევროპული სარდლობის თავდაცვის სფეროში თანამშრომლობის სამსახური ახორციელებს კიდევ ერთ პროექტს, ეს არის მზრუნველობამოკლებული შშმ ბავშვების მცირე საოჯახო ტიპის სახლის მშენებლობა გლდანში, ქერჩის ქუჩაზე. მშენებლობა უკვე დაფინანსებულია და დაიწყება 2018 წლის დასაწყისში.	Comment by Sopho Chumburidze: ქ-ნო ნინო, ეს ახლა მაცნობეს და ვამატებ, რათა მიმართვის დასკვნით ნაწილში გაოიყენოთ.
ჯანდაცვის სამინისტრო მიესალმება ამგვარ თანამშრომლობას და მადლობას უხდის ერთი მხრივ  „დივაინ ჩაილდ ფაუნდეიშნ ჯორჯია“-ს წარმატებული ინიციატივისთვის და მეორე მხრივ, ამერიკელ სამხედროებს გამოჩენილი გულისხმიერებისთვის.  რეკონსტრუქციაში მონაწილე  სამხედროების დიდი ენთუზიაზმის და აქტიურობის შედეგად სამუშაოები განხორციელდა შემჭიდროვებულ ვადებში.  
ეს პროექტი სახელმწიფოს, დონორი ორგანიზაციისა და პროვაიდერს შორის თანამშრომლობის კარგი მაგალითია,  რომელიც თავის წვლილს შეიტანს  მზრუნველობამოკლებული ბავშვების ქვეყნის ღირსეულ მოქალაქეებად  ჩამოყალიბების პროცესში.
 
